
Ahora y en la hora (Alfaguara, 2025) 
A mediados de 2023, Héctor Abad Faciolince aceptou a invitación a unha feira do libro en Ucraína. A 
viaxe converteuse en algo máis: explorar os horrores da invasión rusa na rexión do Donetsk, xunto 
con outras catro persoas. O último día, o grupo de viaxeiros dispúxose a cenar nunha pizzería de 
Kramatorsk. Alí, un misil ruso caeu no centro mesmo do lugar, deixando trece mortos e máis de 
sesenta feridos. Unha das vítimas foi a escritora ucraína Victoria Amélina, guía e compañeira desta 
viaxe que rematou en traxedia. Nesta narración, o autor fai unha crónica do sucedido e volve aos 
temas que xeraron o mellor da súa literatura: os efectos devastadores da violencia e a guerra, a 
indignación pola morte dos inocentes, a culpa e o estupor de quen non caeu e o impulso de contar o 
presenciado e reflexionar sobre a estraña experiencia de sobrevivir unha vez máis.  

A LITERATURA CONTEMPORÁNEA protagoniza este ciclo organizado pola UIMP Galicia e a 
Fundación Luis Seoane que durante os meses de outubro e novembro ofrecerá unha serie de 
encontros abertos ao público nos que destacados autores falarán dos seus últimos traballos 
acompañados por Javier Pintor. 

Héctor Abad Faciolince naceu en Medellín (Colombia), en 1958. Estudiou Linguas e Literaturas 
Modernas na Universidade de Turín (Italia). Publicou os seguintes liros:  Asuntos de un hidalgo 
disoluto, Tratado de culinaria para mujeres tristes, Fragmentos de amor furtivo, Angosta, El olvido que 
seremos, La Oculta, Lo que fue presente, Salvo mi corazón, todo está bien y Ahora y en la hora. Coa súa 
terceira novela, Basura, obtivo en España o I Premio Casa de América de Narrativa Innovadora. 
Tamén publicou un libro de poemas, Testamento involuntario; un ensaio, Las formas de la pereza, e 
outro de narrativa, Traiciones de la memoria. A súa obra foi traducida a máis de quince idiomas.  

